COPIA AUTENTICA. El documento electrénico ha sido aprobado. Este documento ha sido firmado por JULIO ERNESTO ABALDE ALONSO a las 12:11 del dia 22/04/2021 y por Alcaldesa (INES REY GARCIA) a las 14:07 del dia 23/04/2021. Mediante el c6digo de verificacion

1N3Q501D1Y2X0V4U18JE puede comprobar la validez de la firma electrénica de los documentos firmados en la direccién web https://sede.coruna.gob.es/

Ayuntamiento de A Coruina
Concello da Coruna

L)

st

L)

:;-*‘ .--‘---‘..‘.r UNIVERSIDADE DA CORUNA

r
k;
Vid

CONVENIO DA UNIVERSIDADE DA CORUNA CO CONCELLO DA CORUNA PARA A
REALIZACION DE PRACTICAS ACADEMICAS EXTERNAS CURRILARES DO ALUMNADO
CON DISCAPACIDADEE VINCULADO AO TITULO PROPIO DE FORMACION EN
HABILIDADES SOCIAIS E LABORAIS “PROGRAMA ESPAZO COMPARTIDO”

COMPARECEN

Por unha banda, D. Julio E. Abalde Alonso, reitor da Universidade da Corufia, con sede na rua
da Maestranza 9, 15001 A Corufa, e CIF Q6550005J. Actia en nome e representacion da no-
meada institucion, no uso das atribuciéns que lle confire o art. 36.1.f) dos seus Estatutos, apro-
bados polo Decreto 101/2004, do 13 de maio, da Xunta de Galicia, modificado polo Decreto
194/2007, do 11 de outubro, que outorga ao reitor a facultade de asinar convenios en nome da
Universidade da Corufia.

E, pola outra D.? Inés Rey Garcia DNI 47361496B en nome e representacion do Concello da
Coruina CIF P1503000J e sede na Praza de Maria Pita, 1, A Corufia, CP 15001.

As duas Entidades recofiécense respectivamente personalidade, capacidade e competencia
para outorgar este convenio, polo que

ACORDAN

Establecer un convenio de colaboracion que posibilite a posta en marcha do Practicum I,
especificamente orientado ao fomento da inclusion universitaria e da mellora da empregabilidade
do alumnado do Programa “Espazo Compartido” (en diante, o Programa).

Para a posta en marcha deste, as partes asinantes acordan colaborar no desefo, execucion,
supervision e avaliacién dun Plan Individualizado de Formacion Practica (en diante, PIFP),
orientado a cada alumno/a do Programa, nas condiciéns do Anexo |l.
Do PIFP non se derivaran obrigas propias dunha relacién laboral, nin o seu contido podera dar
lugar & substitucion da prestacion laboral propia de postos de traballo.

O PIFP permitira ao/a alumno/a do Programa realizar un periodo de formacién practica, que se
desenvolvera necesariamente nas dependencias da Entidades, e nun marco de cooperacion e
coordinacién entre el persoal técnico e 0 equipo de docentes do Programa, ademais do persoal
que a tal efecto designe a Entidades.

Este marco de colaboracion que as partes acordan establecer rexerase, en virtude deste
convenio, polas seguintes,

CLAUSULAS
PRIMEIRA. Obxecto

“O Programa Espazo Compartido” é un titulo propio de formacion en habilidades sociais e laborais,
promovido pola UDC co patrocinio da Fundacion ONCE e de Santander Universidades, destinado
a persoas con discapacidade cognitiva leve e cuxo obxectivo ultimo é fomentar a inclusioén
educativa e a empregabilidade deste colectivo mediante o aproveitamento das oportunidades da
contorna universitaria.

A implantacion deste programa, unico no sistema universitario galego, permitiu recibir formacion
tedrico-practica nas instalacions da Escola Técnica Superior de Enxefieiros de Camifios, Canais
e Portos da UDC e compartir co resto da mocidade da sua idade un espazo, o universitario, que
ata agora resultaba inalcanzable para este colectivo.

O esforzo compartido de docentes, familias, alumnado, institucions e de toda a comunidade
universitaria posibilitou, ademais, que parte deste grupo se atope preparado para una segunda
experiencia profesional tutelada, cuxa posta en marcha resulta de interese para as partes
asinantes, atendendo aos seus obxectivos en materia de responsabilidade social, fomento da
inclusion educativa e mellora da empregabilidade das persoas con discapacidade.

Para posibilitar la posta en marcha desta segunda experiencia laboral tutelada, as partes
manifestan o seu interese en impulsar o Practicum Il, cuxa informacion basica se achega como
Anexo |.

Co Practicum Il preténdese contribuir a que o alumnado do Programa afiance as competencias
profesionais, mediante unha experiencia profesional practica, que sera tutelada por un lado, por
persoal vinculado a instituciéons e empresas alleas a Universidade, e por outro, polas persoas
expertas do Programa.

O Practicum 1l resulta coherente co disposto no Real Decreto Lexislativo 1/2013, de 29 de
novembro, por el que se aproba o Texto Refundido da Lei xeral de dereitos das persoas con
discapacidade e da sua inclusién social e polo Real Decreto 1791/2010, de 30 de decembro, polo
que se aproba o Estatuto do Estudante Universitario.

SEGUNDA. Deberes da Entidade
Son deberes da Entidade:

1. Designar como titor/a do/a alumno/a, a un/ha traballador/a da empresa con experiencia
profesional e cos conecementos necesarios para realizar un seguimento e control efectivo do
PIFP. A persoa titora tera as seguintes funcion:

a) Asinar a proposta de PIFP para o/a alumno/a, que tera que axustarse ao modelo que se
achega como Anexo |l.

b) Velar polo cumprimento dos obxectivos do PIFP e avaliar a consecucion dos obxectivos
que nel figuran por parte do/a alumno/a.

c) Comunicar a UDC calquera circunstancia sobrevida que puidera impedir a empresa
cumprir con alguns dos termos do PIFP ou implicara necesariamente unha modificacion
substancial do seu contido. Se este fose o caso, antes de comunicar a concorrencia de
tales circunstancias ao alumnado do Programa, a Entidade dirixira unha consulta a UDC
para solicitar informacion relativa ao protocolo aplicable para estes supostos.

d) Comunicar calquera incidencia relacionada co cumprimento por parte do alumno dos
obxectivos do PIFP.

Para o cumprimento de todas as obrigas sinaladas a Entidade e en particular a persoa titora
contara co apoio e coa asistencia do persoal técnico da Unidade de Atencion a Diversidade

da UDC e do persoal docente vinculado ao Programa.

2. Facilitar o labor que tera que desempeiar o/a Preparador/a Laboral designado/a para
acompafar ao alumnado nas dependencias da Entidade durante a execucion do PIFP. O/A
Preparador/a Laboral desenvolvera, en particular, as seguintes funciones:

a) Acompafnara a persoa en practicas na sla incorporacion a empresa.

b) Permanecera nas primeiras xornadas no posto de traballo orientando & persoa en
practicas.

c) Axudara a persoa en practicas a cofiecer a nova contorna.

d) Apoiara na comprension e no adestramento das tarefas encomendadas.

e) Realizara un seguimento perioédico da evolucion da persoa en practicas.

f) Reforzara, a través de titorias, o adestramento que esixa o seu posto de practicas.

g) Formara a persoa que titorizara ao/a estudante nos métodos de traballo con persoas con
discapacidade cognitiva.

3. Poner a disposicion da persoa en practicas os medios materiais que resulten necesarios e
axeitados para a execucion do PIFP. O PIFP habera de desenvolverse, necesariamente, nas
dependencias da Entidade.

4. Conecer, aplicar e difundir na contorna laboral o protocolo que desefiou o persoal docente
vinculado ao Programa establecendo pautas para aqueles supostos nos que puideran
sobrevir incidencias relacionadas coa saude e/ou coa estabilidade do/a alumno/a.

5. Respectar a privacidade do/a alumno/a do Programa e particularmente o réxime que regula
a privacidade de aqueles/as que se atopen en situacion de tutela ou curatela. Os/As
alumnos/as que se atopen nestes supostos non poderan ser obxecto de gravacion ou retrato
fotografico sen o previo consentimento dos seus representantes legais. A UDC comunicara a
Entidade a concorrencia de tales circunstancias con caracter previo a sinatura deste
Convenio.

6. Facilitar a conciliacién do PIFP coas actividades formativas complementarias ou de avaliacion
que foran propostas pola UDC e/ou polo persoal docente do Programa.

A Entidade comprométese, en particular, a permitir que a persoa en practicas se ausente
puntualmente para acudir a calquera proba ou actividade académica proposta pola UDC e/ou
claustro docente do Programa. Tal autorizacién sera concedida pola Entidade, a través do/a
titor/a que designara, sempre e cando a persoa en practicas achegue, coa suficiente e debida
antelacion, o xustificante que para tal efecto expedira a UDC e/ou el persoal docente
vinculado co Programa.

7. Non establecer ningun tipo de vinculo ou relacién, laboral ou estatutaria, coas persoas en
practicas do Programa mentres dure o desenvolvemento do PIFP, salvo que o
establecemento deste vinculo fora informado favorablemente pola UDC e polo persoal
docente do Programa.

TERCEIRA.- Deberes da UDC
Son deberes da UDC:

1. Asesorar, informar e orientar a Entidade e en particular a persoa que titorizara desde a
Entidade ao alumnado durante o desenvolvemento de todas as fases do PIFP, coa finalidade
de asegurar un resultado satisfactorio da experiencia formativa.

2. Orientar a Entidade durante o proceso de seleccién e incorporacién das persoas en practicas.
A UDC, a proposta do equipo docente do Programa, propofiera a Entidade o/s perfil/s de
aquelas persoas do Programa que puideran encaixar coa vacante para a sua valoracion.

Neste sentido, a proposta que realice a UDC tera en consideracion: as necesidades
formativas e as aptitudes do/a alumno/a e as caracteristicas da vacante en practicas que a
Entidade esta en capacidade de ofrecer ao Programa.

3. Contactar periodicamente coa persoa en practicas do Programa e en particular, coa persoa
que titoriza por parte da Entidade, para realizar labores de control sobre o correcto
desenvolvemento do PIFP. O persoal técnico designado pola UDC podera realizar visitas
periddicas a empresa durante o desenvolvemento do PIFP.

4. Facilitar a Entidade e ao alumnado do Programa calquera tipo de informaciéon e/ou
documentacion, non confidencial, que fose necesaria para o desenvolvemento do PIFP.

5. Informar a Entidade, a través do/a titor/a, da terminacion do PIFP, con polo menos, unha
semana de antelacion. Neste sentido, a UDC comunicara & Entidade, a través do/a titor/a, e
en canto tivera noticia, calquera circunstancia sobrevida que puidera impedir ao/a alumno/a
cumprir con alguns dos termos do PIFP ou implicara necesariamente unha modificacion
substancial do seu contido.

6. Avaliar o grao de satisfaccion da Entidade, unha vez culminado o periodo de formacion
practica, mediante unha enquisa que se preparara para tal efecto e que sera remitida e
completada polo/a titor/a e polo persoal que para tal efecto designe a Entidade.

7. Verificar que a podliza de accidentes contratada cubra o periodo que corresponde coas
practicas.

TERCEIRA.- Dereitos e deberes do alumnado en practicas

Son dereitos do alumnado de practicas, durante o desenvolvemento do PIFP:

1. A recibir un trato digno, non discriminatorio e adecuado & sua discapacidade, de
conformidade co previsto no art. 10 da Constitucién Espariola.

2. A gozar do PIFP en condicions de igualdade de oportunidades e respecto cos demais
estudantes universitarios que desenvolvan practicas profesionais na Entidade.

3. Aun PIFP inclusivo, que se definira tendo en conta as suas habilidades e as suas fortalezas.

4. A recibir apoio e titorizacion por parte das Entidades asinantes antes, durante e unha vez que

culmine a execucion do PIFP.

A comprender os obxectivos da Entidade, a natureza e a relevancia do labor que desempefia
e as pautas que regulan o fluxo de traballo e as relacidns profesionais na organizacion.

Disponer do permiso necesario para realizar exames ou calquera outra actividade académica,
sempre e cando conte coa debida xustificacion, que tera que ser achegada mediante
certificacion expedida pola UDC e/ou persoal docente do Programa.

Garantiraselle, en todo caso, os dereitos previstos no art. 9 do RD 592/2014.

Son deberes do alumnado en practicas durante el desenvolvemento do PIFP:

1.

Ao inicio de la Practica, o/a alumno/a debera formalizar a Carta de Concesion do Programa
de forma que exprese a sua conformidade ca concesién da praza en practicas.

Incorporarse a empresa ou Entidade na data sinalada no PIFP.

Desenvolver una actitude favorable na sua inclusion coa Entidade implicandose coas tarefas
con total dilixencia.

Informar a persoa que titorice as suas practicas dos seus avances no desenvolvemento do
PIFP.

Participar en calquera actividade formativa que sendo organizada pola empresa, fose
suxerida pola persoa titora. No suposto de que a empresa organice accions formativas féra
do horario do PIFP, a asistencia para a persoa en practicas do Programa sera voluntaria.

A asistencia do alumnado en practicas sera obrigatoria cando as acciones de formacién
propostas pola persoa titora se organicen dentro do horario fixado no PIFP. Se este fose o
caso, antes de comunicar a concorrencia de tales circunstancias ao alumnado, a Entidade
dirixira unha consulta @ UDC para solicitar informacion relativa ao protocolo.

Respectar, en todo momento, a normativa da Entidade, seguindo as instrucions que lle seran
dadas pola persoa titora.

Gardar con absoluto rigor o segredo profesional sobre cantas informaciéns poidan chegar a
cofecer en relacién co proceso produtivo, sistemas técnicos empregados na empresa ou
calquera aspecto econémico ou comercial de analoga natureza. Asi como a non explotar
aqueles traballos realizados na practica obxecto deste convenio sen a autorizacion
expresa en ambos casos da empresa. Este compromiso sera valido, no s6 durante a practica,
sendn tamén unha vez finalizada esta, por un periodo que, no seu caso, establecera a propia
empresa. Esta circunstancia debera ser recollida no correspondente documento.

CUARTA.- Avaliacion do alumnado

Ao remate do PIFP, a UDC podera solicitar & empresa a sua colaboracion na realizacion dun
informe que de conta do resultado da experiencia formativa.

QUINTA.- Resolucién das practicas

A execucion do PIFP darase por rematada en nos seguintes supostos:

1. Cando a UDC comunique a Entidade, a través da persoa que titoriza, que o/a alumno/a causou
baixa no Programa ou nas “Primeiras Experiencias Laborais”.

2. Cando a Entidade comunique & UDC por escrito a sua vontade de dar por rematada a execucion
do PIFP. Tal circunstancia debera ser comunicada a UDC cunha antelacién minima de tres dias
antes da data na que se pretenda dar por finalizado o periodo de formacién practica.

3. A concorrencia de circunstancias sobrevidas que puideran impedir & Entidade ou ao Programa
cumprir con alguns dos termos do PIFP ou que implicaran necesariamente unha modificacion
substancial do seu contido. Se este fose o0 caso, os asinantes comprométense a comunicar tal
circunstancia a parte afectada cunha antelacién minima de tres dias antes da fecha na que se
deba dar por finalizado o periodo de formacion practica.

En calquera caso, antes de comunicarllo ao alumnado en practicas, a Entidade dirixird unha
consulta a UDC para solicitar informacion relativa ao protocolo aplicable.

SEXTA.- Réxime das practicas

A duracion das practicas sera de 175 horas a realizar ao longo de 35 dias laborables, que se
contaran a partir da data indicada no PIFP, salvo denuncia expresa de calquera das partes.

Das practicas non se derivaran as obrigas propias dun contrato laboral e tampouco teran ningunha
dotacion econdmica obrigatoria por parte da Entidade, malia que se podera prever unha
asignacion para o/a alumno/a en concepto de bolsa ou axuda ao estudo. Neste caso, a Entidade
debera dar de alta na Seguridade Social o alumnado e cotizar por el nos termos previstos polo
Real decreto 1493/2011, do 24 de outubro, polo que se regulan os termos e as condiciéns de
inclusién no réxime xeral da Seguridade Social das persoas que participen en programas de
formacion, e a normativa que o desenvolva, sen prexuizo que poidan ser asumidas pola FUAC
(Fundacién Universidade da Coruna), medio propio e servizo técnico da UDC, ou outras entidades
que tenen tal condicion

SEPTIMA.- Xurisdicion

Este Convenio de Colaboracién é produto da boa fe, en razén ao cal todo litixio, discrepancia,
cuestidon ou reclamacion resultantes da execucion ou interpretacion deste procurara ser resolto
pola Comision de Seguimento a que se refire la clausula novena e, s6 no caso de que iso non
fose posible, as partes, renunciando a calquera outra xurisdicion que puidera corresponderlles,
se someteran, con renuncia expresa a calquera outro foro, aos Xulgados e Tribunais competen-
tes.

OITAVA.- Proteccion de datos

A sinatura dun convenio de cooperacion educativa de practicas externas e os seus anexos implica
a aceptacion do contido do aqui recollido e a autorizacion para o tratamento dos datos persoais
do alumnado coa finalidade exclusiva de xestionar as practicas e o seguimento da sua insercién
laboral.

A UDC e as entidades que traten os datos persoais con esta finalidade gardaran o deber de
confidencialidade sinalado no art. 5 da Lei organica 3/2018, do 5 de decembro, de proteccion de

datos persoais e garantia dos dereitos dixitais. lgualmente, garantiran o exercicio dos dereitos
recofecidos por esta lei as persoas interesadas. O tratamento para calquera outro fin requirira o
consentimento expreso das persoas titulares, nos termos da normativa de proteccion de datos
persoais.

NOVENA. Comisiéon de seguimento

Para o desenvolvemento e seguimento do presente Convenio, constituirase unha Comision de
Seguimento, integrada polos seguintes membros:

Unha persoa en representacion da Entidade
Unha persoa en representacion da UDC
Unha persoa en representacion do Programa

DECIMA.-Duracién do Convenio

A duracion deste Convenio tera unha duracion de 4 anos que se contaran a partir do dia seguinte
a sua sinatura e unha vez que o ratifique o Consello de Goberno segundo o artigo 27.2.0) dos
Estatutos da UDC, despois dos cales se podera renovar por iniciativa de calquera das partes.

En calquera momento antes da finalizacion do prazo previsto no apartado anterior, os asinantes
do convenio poderan acordar unanimemente a sua prorroga por un periodo de ata catro anos
adicionais, sucesivamente, ou ata a sua extincion.

UNDECIMA.- Normativa

Seranlle de aplicacion as practicas académicas o Regulamento de Estudos Propios de Posgrao,
aprobado polo Consello de Goberno o 25 de outubro de 2006, e modificado o 28 de abril de 2010,
e no seu defecto en todo aquelo que sexa acorde coa natureza e coa normativa dos titulos propios,
o Regulamento de Practicas Académicas Externas da UDC, aprobado polo seu Consello de
Goberno do 23 de abril de 2013 en todo aquelo que sexa acorde coa natureza e coa normativa
dos titulos propios.

DUODECIMA.- Difusién e publicidade

As partes asinantes comprométense a utilizar todos os medios 6 seu alcance para a adecuada
difusién e promocion da sua colaboracion.

A UDC velara por que as referencias, actos, resencién xornalistica e publicacions relacionadas
co Programa mencionen expresamente a colaboracion da Entidade cando a Entidade manifeste
a conformidade.

E, en proba da sua conformidade, asinan este convenio dixitalmente

A Alcaldesa do Concello da Corufia O reitor da Universidade da Coruna

Inés Rey Garcia Julio Abalde Alonso

